GMG Referáhta stivračoahkkimis 24.04.2019
Mielde: Máret Heatta, Marit Murud, Svein Lund
1. Suohkana ja ovttasbargiid plánat.
– Suohkana plánat oktasaš besøkssenteriin ja nuppástuhttinruđain
– Hutkas gielda / Kreative næringer

Ii oktage dain geat galge čilget dáid áššit ledje čoahkkimis. Oktasaš guovddáža plánat leat maŋiduvvon, muhto ii leat čielggas midjiide mii lea ođđa áigemearri, ja mii vurdojuvvo mis. 
Oksasaš guovddáža organiseren ii ge leat čielggas ii ge man muddui SMF galgá mearridit ja geat addet sin fámu mearridit čájáhusaid. Mii leat bivdán sátnejođiheaddji boahtit min čoahkkimii ja čilget ášši, muhto son ii sáhtán, ii ge várresátnejođiheaddji.

Máret muitalii Hutkas gieldda barggu birra. Álggos galggai leat oktasaš neahttaportála, muhto dál lea rievdan nu ahte šaddá vuovdinportála fitnodagaide. Mii sáhttit searvat dasa ja vuovdit ee.  čájáhusaid, kurssaid ja meahccebuktagiid. 

– Suohkan lea ožžon nuppástuhttinruđa fylkkas. Leat leamaš guokte čoahkkima fitnodagaiguin. Biret Ánne lea searvan goappášiid čoahkkimii ja Svein ja Káre Márja nuppi čoahkkimii. Káre Márjá lea maiddái ságastallan dan prográmma jođiheddjiin. Lea fas čoahkkin miessemánus, ja mii berret searvat, ja gávnnahit mo mii sáhttit searvat dasa ja ruhtadit muhtin min doaimmain.


2. Vuoruheapmi
Jahkečoahkkimis mearrideimmet bargoplána, muhto eat oro nagodeame dahkat visot. Fertet vuoruhit dušše moadde ášši maid galget nagodit dahkat velá ruđa haga, ja de vuoruhit ruhtadeami ja de loahpas maid bargat go oažžut eambbo ruđa.
Giđđat mii háliidit vuoruhit dáid áššiiguin:

A. Anárjoga álbmotmeahci čájáhus
Svein lea háhkan dieđuid ja turistagovdaid ja bidjan neahttasiidui. http://meahcci.info/vern-anar-n.htm. Mii galgat oažžut eanet govaid, maid dalle bidjá sisa dađistaga. Dát govat sáhttet leat vuođđun čájáhussii ovttas boazodoallogovaiguin maid Káre Márjá ja Elle galgaba háhkat. Mii háliidit ovttasbargat ođđa álbmotmeahccehálddašeddjiin, ja ohcat ruhtadeami álbmotmeahccestivrras. Máret váldá oktavuođa suinna. Mis ii leat vel áigemearri, dat lea SMF ja álbmotmeahccestivrra duohken.


B. Geologiija čájáhus
Ovddasvástádus: Máret ja Svein
Čájáhus galgá leat gárvvis 06.09. Mii leat dál dieđihan Geologiens Dagii. 
Prográmma: 

Bearjadaga 06.09. Fálaldat skuvllaide
Lávvordat 07.09. Fálaldat buohkaide
Sotnabeaivi 08.09. Mátki Stuoragurraforkastningii (jus vejolaš)
Mis lea oktavuohta vejolaš vehkiin NGU:s ja UIT. Svein galgá deaivvadit geologaigion UIT:s bearjadaga.

C. Johtti čájáhusat johttui
Mii sáhttit luoikkahit buot čájáhusaid 05.09. rádjái. Dalle mii dárbbašit erenoamážit Biedjovákki ja Nussir čájáhusaid ruovttoluotta. Máret váldá oktavuođa ásahusaiguin Porsáŋggus ja Kárášjogas ja fállá čájáhusaid. 

D. Nuohttunkursa
Rolf Ánte lea ovdal lohpidan doallat kurssa. Mii fertet farga mearridit áiggi ja báikki ja almmuhit dan.

E. Šaddo- ja borramuškursa 
Šaddá 23.06. ja 18.08. 
Ovddasvástádus stivrra bealis: Svein ja Máret (?)

Geahččalit ovddidit kurssafálaldagaid

Mii áigut jearrat dáid olbmuid mielde lágideapmái: Máret Rávdna Buljo, Elisabeth Utsi Gaup

Ellen Cecilie Triumf-Buljo, Basia Głowacka. 

F. Neahttasiiddu buorideapmi ja jorgaleapmi
Mii eat vel nagot álggahit neahttasiidduid hámi rievddadeami, go ii leat ruhta dasa. Muhto mii sáhttit iskat vejolašvuođaid. Svein buorida neahttasiidduid dađistaga ja mii leat engašeren moadde mielbargi geat dárkkistit ja jorgalit sisdoalu.

G.  Fásta čájáhusat Kulturviesus – ovttasbargu SMF:in
Eat sáhte bargat maidege dainna ovdal go čilgejuvvo SMFas ja suohkanis.

H. Beaivválaš jođiheaddji virgáibidjan
Svein heaitá jođihanbarggus dál, go ferte vuoruhit eará barggu. Kántuvra lea ortnegis nu ahte ođđa jođiheaddji sáhttá álgit. Ii leat vel čielggas sáhttá go Máret H. Váldit dan doaimma, go son vuordá vástádusa allaskuvllas. Ii leat vel ruhta almmuhit virggi. 

I. Márkanbálggis
Dan ferte maŋidit dassái go mis leat ruhta ja áigi bargat dainna.

3. Ruhtadeapmi
A. Suohkan
Mii ohcat Bolystfonddas dáidda doaimmaide: Geologiijačájáhus, Nuohttunkursa, Šaddokursa.
Svein čállá ohcama.


B. Konsuleantaveahki
Mii bivdit Elle čilget vejolašvuođaid Sápmi næringshage bokte.
Sveinas leamaš oktavuohta Prosperastiftelseniin, jus mii galgat ovttasbargat singuin, ferte leat beaivválaš jođiheaddji, fertet danin maŋidit dan unnimusat čakčii.

C. Cultura bank – Folkefinansiering 
Svein lea deavdán skovi ja ožžon vástádusa ahte fertet buoridit plána. Son bargá viiddáseappot dainna

D. Ohcan báikkálaš fitnodagat ja searvvit
Mii berret ráhkadit reive buot fitnodagaide ja servviide, muhto dalle mii dárbbašit áigi riŋget ja čuovvulit ášši. Juste dál mis eai leat návccat dasa.

E. Almmolaš ásahusat
Mii berret čállit oktasaš reivve Suohkanii, Fylkii, FeFoi ja Sámediggái ja čilget min plánaid ja bivdit veahki ruhtadit beaivválaš jođiheaddji. 

Eat mearridan boahtte čoahkkima.

Svein, čálli 

